



XX KOMMUNE
_______________________________________________________________________









[image: Hvitt puslespill med én rød brikke]




BEREDSKAPSANALYSE FOR 20XX

















Innhald
1. Rammer for beredskapsanalysen	3
1.1. Føremålet med beredskapsanalysen	3
1.2. Krav til analysen	3
1.3. Styrande dokument	4
1.4. Føresetnader	4
1.5. Omgrep	4
1.6. Arbeidsprosessen	4
2. Utvikling av scenario	4
3. Bestemme operative mål	5
4. Identifisere ressursar som gjer at måla blir nådd	5
5. Organisering	5




















 






[bookmark: _Toc216162095]1. Rammer for beredskapsanalysen  
[bookmark: _Toc216162096]1.1. Føremålet med beredskapsanalysen 
Ifølgje forskrift om kommunal beredskap mot akutt forurensning § 5 skal kommunen på grunnlag av miljørisikoanalysen og dei dimensjonerande scenarioa utarbeide ein beredskapsanalyse.
Beredskapsanalysen skal leggjast til grunn for etablering av effektiv og god kommunal beredskap mot mindre tilfelle av akutt forureining i samsvar med forskrift om kommunal beredskap mot akutt forurensning § 5.
Beredskapsanalysen skal oppdaterast ved endra miljørisiko, endra samansetjing av personell og materiell, ny kunnskap om teknologi og sårbarheita til miljøet, samt andre endringar som kan påverke beredskapen. Beredskapsanalysen skal uansett gjennomgåast minst kvart fjerde år og om naudsynt oppdaterast.
xx kommune si beredskapsanalyse vart sist revidert i 20xx og vedteken i kommunestyret 20xx.
I 2023 gav Kystverket ut ny «Veileder til forskrift om kommunal beredskap mot akutt forurensning». Ved revisjonen av beredskapsanalysen har vi nytta metodikken og oppbygginga som vert skildra her. Den nye rettleiinga har erstatta Miljødirektoratet si rettleiing frå 2020, «Kommunal beredskap mot akutt forurensning – veiledning til dimensjonering». Det inneber at revidert utgåve kan framstå noko ulik den eksisterande, men samstundes meir einskapleg og gjenkjenneleg for våre samarbeidspartnarar.
Basert på miljørisikoanalysen, beredskapsanalysen og dei dimensjonerande scenarioa blir den kommunale beredskapen etablert, og skal skildrast i ein beredskapsplan. Kommunen sin beredskap skal bemannast med tilstrekkeleg personell med relevant kompetanse og praktisk erfaring for å kunne setje inn tiltak mot akutt forureining som skildra i dei dimensjonerande scenarioa. Kommunen sin beredskap mot akutt forureining etablert gjennom interkommunalt samarbeid skal vere basert på ein eintydig leiingsstruktur. Det skal gjevast opplæring, og beredskapen skal øvast og testast. 

[bookmark: _Toc216162097]1.2. Krav til analysen   
Beredskapsanalysen skal bidra til etablering av effektiv og god kommunal beredskap mot mindre tilfelle av akutt forureining i samsvar med forskrift om kommunal beredskap mot akutt forurensning.
Beredskapsanalysen skal danne grunnlaget for kommunen sin beredskap mot mindre tilfelle av akutt forureining ved at det for kvart av dei dimensjonerande scenarioa som eit minimum blir bestemt og grunngjeve:
a. organisering av beredskapen,
b. naudsynt beredskapsutstyr,
c. naudsynt mannskap, og
d. responstid.

I arbeidet med analysen må de vurdere kva som er “effektiv og god” kommunal beredskap. Retningsliner for dette kan følgje av krav og forventningar frå politikarar og andre, beste praksis, samanlikning med andre kommunar, erfaringar og kva som er mogleg å oppnå med meir.
Nokre rammer følgjer òg til ein viss grad av forskrift om kommunal beredskap mot akutt forurensning, der det står at kommunen er ansvarleg for å etablere beredskap for å stanse, fjerne og avgrense verknaden av mindre tilfelle av akutt forureining som ikkje er dekte av privat beredskap. Forskrifta skildrar òg “mindre tilfelle av akutt forureining”, som mellom anna omfattar akutt forureining frå transport på land og sjø, landbruk, nedgravne oljetankar og bensinstasjonar.
​
[bookmark: _Toc216162098]1.3. Styrande dokument   
Forskrift om kommunal beredskap mot akutt forureining set rammer for og krav til analysen.
Kommunen har òg lagt til grunn (andre lover, forskrifter og rettleiingar som vil vere styrande for vurderingane).
Kommunen har gitt følgjande føringar i samband med beredskapsarbeidet: 

[bookmark: _Toc216162099]1.4. Føresetnader
Forskrift om kommunal beredskap mot akutt forurensning har nokre føresetnader for beredskapen, til dømes at beredskapen skal handtere mindre tilfelle av akutt forureining. Andre føresetnader og forventningar om kva beredskapen skal handtere og kva han skal omfatte, kan vere definert av kommunen. Desse må de finne fram til og konkretisere best mogleg.

[bookmark: _Toc216162100]1.5. Omgrep
Her skal de ha ei liste over dei mest sentrale omgrepa som er nytta i analysen. Sjå vedlegg til rettleiinga til forskrifta for forslag til omgrep.

[bookmark: _Toc216162101]1.6. Arbeidsprosessen  
Skildring av arbeidsprosessen bør omfatte oversikt over møter og kven som deltok. Dersom du og dine kollegaer i arbeidet med beredskapsanalysen erfarer at det er kunnskap de manglar, kan de vurdere å involvere fleire i delar av prosessen. Det er viktig at rett kompetanse medverkar i analysen.
​
[bookmark: _Toc216162102]2. Utvikling av scenario 	
Etter at dei dimensjonerande hendingane frå miljørisikoanalysen er valde, bør det lagast ei skildring av det forventa forløpet til hendinga – eit scenario – knytt til kvar av dei dimensjonerande hendingane. Stadsfesta hendingar er ofte enklare å forhalde seg til og planleggje for. Det er også naudsynt at type og mengd forureinande stoff som inngår i scenarioa (drivstoff, hydraulikkolje, , plantevernmiddel, måling osb.) blir inkludert i skildringa.
Analysen skal vere ein systematisk og strukturert gjennomgang av heile eller delar av handteringa av hendinga. Ein vanleg struktur på analysen er å bruke ei faseinndeling for kvart av scenarioa. Typisk faseinndeling kan vere:
· varsling/mobilisering
· handtering
· normalisering.

For kvar fase skal oppgåver skildrast, og vurderast opp mot behovet for personell, kompetanse, ressursar og rutinar/prosedyrar. Deretter må krav til beredskapen og operative mål utformast.

[bookmark: _Toc216162103]3. Bestemme operative mål  
Basert på scenarioa blir operative mål utarbeidde for den beredskapen som skal handtere hendinga. På denne måten blir ambisjonsnivået definert ut frå kartlagd risiko, rammevilkår og føringar, samt kommunens eigenart (geografi, busetting, naturgitte forhold). Dei operative måla bør vere kvantitative og eigna for dimensjonering, altså for å kunne avgjere kva beredskapsressursar som skal inngå i kommunen sin beredskap mot akutt forureining. Forskrifta har fastsett at responstid er eitt av dei operative måla som skal nyttast.

[bookmark: _Toc216162104]4. Identifisere ressursar som gjer at måla blir nådd
Med utgangspunkt i operative mål for dei dimensjonerande hendingane og scenarioa, må dei beredskapsressursane som blir vurderte som naudsynte for å nå måla, identifiserast.
Vi deler beredskapsressursane inn i:
· menneske (tal)
· kompetanse (styrke kunnskap/erfaring, sertifikat o.l.)
· materiell (spesialutstyr, tekniske tenester, køyretøy, båtar, prøvetakingsutstyr o.l.)

Ressursane si tilgjengelegheit bør inngå i vurderinga, inkludert vaktordningar og lokalisering av ressursane. 

[bookmark: _Toc216162105]5. Organisering
Kommunen sin beredskap skal bemannast med tilstrekkeleg personell med relevant kompetanse og praktisk erfaring for å kunne gjennomføre innsats mot akutt forureining som skildra i dei dimensjonerande scenarioa.
I samband med analysen må de vurdere dagens status med utgangspunkt i dei operative måla eller krava som er sette for beredskapen. Når kommunen skal beskrive den dimensjonerande beredskapen, bør kommunen summere krava som kommunen stiller til beredskapen når det gjeld ressursar, kompetanse og materiell, samt responstid.
Kommunen og IUA må forhalda seg til gjeldande nasjonale prinsipp for einsarta leiarstruktur i organiseringa av beredskapen.
Dersom det er eit gap mellom ambisjonane og den faktiske situasjonen, bør de vurdere behovet for endringar innan ressursar, kompetanse og materiell.

